
MEMORIA XUSTIFICATIVA E FINANCEIRA

CONVENIO DE COLABORACIÓN ENTRE A CONSELLERÍA DE POLÍTICA SOCIAL E

IGUALDADE E A ASOCIACIÓN ESTATAL DE ACOGIMIENTO FAMILIAR POR SUS

DERECHOS  (ASEAF)  NO  DESENVOLVEMENTO  DO  PROXECTO  PILOTO  PARA  A

PLANIFICACIÓN  SIMULTÁNEA  E  DE  DOBLE  PROPÓSITO  NA  PROTECCIÓN  DA

INFANCIA DE 0 A 6 ANOS.

O  Estatuto  de  Autonomía  de  Galicia  no  seu  artigo  27.23  atribúelle  á

Comunidade  Autónoma  a  competencia  exclusiva  en  materia  de  asistencia

social.  A  Consellería  de  Política  Social  e  Igualdade  é  o  órgano  da

Administración autonómica ó que lle corresponde, entre outras,  o exercicio

das competencias e funcións en materia de infancia e menores, de acordo co

establecido no Estatuto de Autonomía de Galicia e nos termos sinalados pola

Constitución española.

A Consellería de Política Social  e Igualdade, a través da Dirección Xeral de

Familia,  Infancia  e  Dinamización  Demográfica,  ten  asumido  entre  as  súas

competencias, segundo o artigo 14.1.b) do Decreto 139/2024, do 20 de maio,

polo que se establece a estrutura orgánica da Consellería de Política Social e

Igualdade, ao abeiro da disposición transitoria do dito Decreto 42/2024, do 14

de abril, a protección e a tutela das persoas menores en situación de risco ou

desamparo nos termos establecidos no Código Civil, na Lei orgánica 1/1996, do

15 de xaneiro,  de protección xurídica do menor,  de modificación parcial  do

Código  Civil  e  da  Lei  de  Axuizamento  Civil  e  no  ámbito  da  Comunidade

Autónoma de Galicia a Lei 3/2011, do 30 de xuño, o Decreto 42/2000 do 7 de

xaneiro, polo que se refunde a normativa reguladora vixente en materia de

familia, infancia e adolescencia, modificado polo Decreto 406/2003, do 29 de

outubro, na Lei orgánica 8/2015, de 22 de xullo, de modificación do sistema de

protección  á  infancia  e  adolescencia  e  a  Lei  26/2015,  do  28  de  xullo,  de

modificación do sistema de protección á infancia e á adolescencia e na Lei

Orgánica  8/2021  do  4  de  xuño,  de  protección  integral  á  infancia  fronte  á

violencia.As

Que ASEAF é unha entidade sen ánimo de lucro cuxa misión é promover e

impulsar  asociacións de acollemento familiar  a  través do apoio ás familias

acolledoras, reivindicando o dereito de todos os nenos, nenas e adolescentes a

crecer en familia e ao vínculo coas súas orixes.

Con base nestas competencias, a Xunta de Galicia, a través da Consellería de

Política  Social  e  Igualdade,  estima  conveniente  a  sinatura  dun  convenio

específico de colaboración coa  Asociación Estatal De Acogimiento Familiar Por

Sus Derechos (ASEAF) no desenvolvemento do proxecto piloto para a planificación

simultánea e de doble propósito na protección da infancia de 0 a 6 anos.

O  instrumento  convencional  ten  por  obxecto  establecer  o  marco  de

colaboración entre a Consellería de Política Social e Igualdade da Xunta de

Galicia  e  ASEAF,  para  a  execución  da  operación  denominada:  “PROXECTO

PILOTO PARA A PLANIFICACIÓN SIMULTÁNEA E DE DOBRE PROPÓSITO NA

PROTECCIÓN DA INFANCIA DE 0 A 6 ANOS”, no marco do Programa FSE+ de

Inclusión Social, Garantía Infantil e Loita contra a Pobreza, dentro da liña de

actuación  6.K.03  (Terceiro  Sector  Acción  Social):  Pilotos  para  o  testeo  da

adopción  aberta,  cun  prazo  de  execución  previsto  de  36  meses,  foi

seleccionada como entidade beneficiaria en virtude da Resolución do 26 de

febreiro de 2026,  da Secretaría  de Estado de Dereitos Sociais,  pola que se

publicou  a  relación  definitiva  dos  proxectos  aprobados  no  marco  da

convocatoria para a selección de operacións do Programa de Inclusión Social,

Garantía  Infantil  e  Loita  Contra  a  Pobreza,  cofinanciado  co  Fondo  Social

Europeo Plus (FSE+).

O proxecto ten como finalidade mellorar a toma de decisións nos casos de

nenos e  nenas de 0 a  6  anos baixo medidas de protección,  promovendo a

estabilidade temperá nunha contorna familiar adecuada e reducindo cambios

non planificados.

A  través  deste  programa  as  dúas  partes  establecen  o  marco  dunha

colaboración  mutua  de  cara  á  consecución  do  obxectivo  prioritario  deste

convenio; a protección da infancia de 0 a 6 anos.

A  colaboración materializarase, entre outras, nas seguintes actuacións:

 O desenvolvemento paralelo dun plan de reunificación familiar e dun

plan de estabilidade nunha contorna de coidado familiar  alternativa,

coa revisión periódica da súa evolución e viabilidade.

 A identificación,  valoración,  selección,  preparación e  acompañamento

de  familias  dispoñibles  para  prestar  acollemento  familiar  de  longa

duración de cara á súa posible consideración como alternativa familiar

estable ou permanente cando a reunificación non resulte viable.

 A facilitación de transicións planificadas e flexibles entre as distintas

medidas  e  modalidades  de  protección,  incluídas  cando  proceda,  as

transicións entre o acollemento familiar, a reunificación e a adopción,

evitando demoras innecesarias e garantindo en todo caso o respecto ao

interese superior da persoa menor.

 A participación efectiva das familias de orixe e das familias acolledoras

ou  adoptivas  ao  longo  do  proceso  de  intervención,  nos  termos  que

resulten compatibles coa protección da persoa menor e coas decisións

adoptadas pola entidade pública competente.

 O  seguimento  e  a  avaliación  continuados  das  posibilidades  de

reunificación familiar  e,  cando as  perspectivas  de retorno non sexan

favorables,  a  activación  temperá  da  planificación  dunha  alternativa

familiar estable. 

As actuacións desenvolveranse de acordo co proxecto presentado por ASEAF á

Consellería de Política Social  e Igualdade,  que se incorpora como anexo ao

convenio e forma parte integrante deste. 

O presente Convenio  non implica  compromiso económico nin  transferencia

financeira entre as partes.

Cada entidade asumirá cos seus propios medios os custos derivados da súa

participación  nas  actividades  contempladas  no  presente  Convenio,  sen

prexuízo do financiamento propio do proxecto, concedida a ASEAF no marco

do Programa FSE+.

O convenio de colaboración cuxa tramitación se inicia terá unha duración de 3

anos dende a súa sinatura,  sen prexuízo do prazo máximo de execución do

proxecto determinado na Resolución do 4 de xullo de 2024, da Secretaría de

Estado de Dereitos Sociais, pola que se aproba a convocatoria para a selección

de operacións no marco do Programa de Inclusión Social, Garantía Infantil e

Loita contra a Pobreza, cofinanciado co Fondo Social Europeo Plus (FSE+)

A Consellería de Política Social e Igualdade da Xunta de Galicia, a través da

Dirección  Xeral  de  Familia,  Infancia  e  Dinamización  Demográfica  e  ASEAF,

entre as que existe unha converxencia de intereses para conseguir o obxectivo

descrito,  consideran  prioritario  desenvolver  modelos  innovadores  de

protección da infancia,  é desexo de ambas as concretar a súa colaboración

para  desenvolver  accións  pertinentes  dirixidas  á  consecución  da  finalidade

antes exposta.

Por todo o exposto, e co fin de cumprir a Lei 1/2016, do 18 de xaneiro, de

transparencia  e  bo  goberno,  no  seu  artigo  15.2,  estímase  xustificada  a

sinatura deste instrumento convencional.

Santiago de Compostela, (na data da sinatura dixital)

O director xeral de Familia, Infancia e Dinamización Demográfica

Jacobo José Rey Sastre

